Pikornaviruslar, morfo – bioloji xassələri, polimielitin spesifik profilaktikası.
Picarnoviridae fəsiləsi 9 cinsdən ibarətdir.
Enteroviruslar əsasən bağırsaqlarda müxtəlif klinik təzahürlərə malik xəstəliklər törədir. 
Polimielit virusları (polioviruslar)
Polimielit virusları Picarnoviridae fəsiləsinin enterovirus cinsinə daxildir. 
Xüsusiyyətləri. Polioviruslar strukturuna görə digər pikarnoviruslara oxşayır. Növ daxilində 3 serotip – 1,2 və 3 – cü serotiplər ayırd edilir ki, bunlar da çarpaz immunitet əmələ gətirmir. 
Polioviruslar insan və meymunların ilkin və köçürülən toxuma kulturalarında asanlıqla çoxalaraq 3 – 6 gün müddətində sitopatik effekt törədirlər. 
Polioviruslar suda, torpaqda, bəzi ərzaq məhsullarında və məişət əşyalarında aylarla saxlanıla bilər. 55°C temperaturda 30 dəqiqə, qaynadıldıqda isə bir neçə saniyə müddətində məhv olurlar. Xlor tərkibli dezinfektantların cüzi konsentrasiyaları poliovirisları inaktivləşdirsə də, onların nəcisdə və digər pataloji materiallarda inaktivləşdirilməsi üçün daha yüksək konsentrasiyalar tələb edilir. 
Polioviruslar məhdud sahib spektrinə malikdirlər. əksər virus ştammlarının meymunların baş beyninə, yaxud onurğa beyninə birbaşa inokulyasiyası onlarda xəstəliyə səbəb olur. 
Profilaktika. Qeyri – spesifik profilaktika əhalinin sağlam su və qida məhsulları ilə təmin edilməsi, şəxsi gigiyena qaydalarına riayət, xəstə və virusgəzdiricilərin vaxtında aşkar edilməsi kimi sanitar – gigiyenik tədbirlərə əsaslanır.
Polimielit əleyhinə ilk öldürülmüş vaksin C. Solk tərəfindən 1953 – cü ildə meymunların hüceyrə kulturalarından əldə edilmiş virusları formalinlə inaktivləşdirməklə hazırlanmışdır. Inaktivləşdirilmiş vaksinin parentral tətbiqi ancaq ümumi humoral immunitet formalaşdırır, bununla belə, bağırsaq selikli qişalarında yerli rezistentlik formalaşdırmır və buna görə də etibarlı spesifik müdafiəni təmin edir.
Polimielit viruslarının bütün tiplərini təbii zəiflədilmiş  ştammlarından diri vaksin 1956 – cı ildə Aş Sebin tərəfindən əldə edilmişdir. Sebin vaksini nəinki qanda ümumi İgM və İgG anticismlərinin, eləcə də bağırsaqlarda yerli sekretor İgA anticismlərin induksiyasını təmin edir. Peroral istifadə edilən bu vaksin uşaqların kütləvi immunizasiyası üçün tətbiq edilir. Buna baxmayaraq diri polimielit vaksininin də bir sıra çatışmazlıqları vardır. Bunlardan ən önəmlisi peyvənd olunmuş şəxslərdə bəzən vaksinasiyadan sonrakı polimielitin baş verməsidir. Belə hallar həmçinin, vaksinasiyadan sonra virus ifraz edən şəxslərlə təmas nəticəsində də müşahidə edilə bilər. 
Müəyyən olunmuşdur ki, immunokopetent şəxslərdə vaksinasiyadan sonra polivirusgəzdiriciliyi uzunmüddətli olmur. 
Polimielit əleyhinə vaksinin kütləvi tətbiqi xəstələnmələrin kəskin azalmasını təmin etmişdir.
